
OBRADOIROS



OBRADOIRO DE ACCIÓN GRÁFICA
Eduardo Outeiro Ferreño
15,16, 22, 23 e 30 de outubro
Luns 18,martes 19 e mércores 20 de novembro
Lab. de edición gráfica. Facultade de Deseño

OBRADOIRO PRÁCTICO DE CESTERÍA CONTEMPORÁNEA APLICADA Á MODA
Belén Martínez Avelleira
Luns 18 e martes 19 novembro
Laboratorio Téxtil I. Facultade de Belas Artes 

CREACIÓN TÉXTIL. FELTRO E TEXTURAS
Wêdyla Rodrigues
Luns 18 e martes 19 novembro 
Cubo. Facultade de Belas Artes 

XOGANDO CON FÍOS. INTRODUCIÓN AO BORDADO NO DESEÑO TEXTIL
Marta Lloria
Luns 18 novembro
Martes 19 novembro
Lab de proxectos. Facultade de Deseño

OBRADOIRO DE DEBUXO: EXPRESIÓN ARTÍSTICA 
Norberto Olmedo Portela
Luns 18, martes 19 e mércores 20 de novembro 
Lab. de expresión artística.Facultade de Deseño 

OBRADOIRO DE RETOQUE FOTOGRÁFICO
Noelia López
Mércores 20 de novembro
Lab dixital. Facultade de Deseño

OBRADOIRO DE ILUSTRACIÓN PARA MODA 
Aurea Aburto
Xoves 21 de novembro 
Lab. de expresión artística.Facultade de Deseño

OBRADOIRO DE MODELADO E IMPRESIÓN 3D 
Xosé Manuel Rodríguez Quintás
Xoves 31 otubro, 7,14 e 21 de novembro
Lab. de ptototipado.Facultade de Deseño

OBRADOIRO DE INVESTIGACIÓN TÉXTIL EFICIENTE 
Fabrizio Becherucci
Xoves 21 de novembro
Cubo. Facultade de Belas Artes

SEMINARIO:POSTA EN ESCEA  DA COLECCIÓN DE MODA
Heriberto Otero
Venres 22 de novembro
Pazo da Cultura de Pontevedra



OBRADOIRO DE ACCIÓN GRÁFICA
Eduardo Outeiro Ferreño

15,16, 22, 23 e 30 de outubro
Luns 18,martes 19 e mércores 20 de novembro
Lab. de edición gráfica. Facultade de Deseño

A proposta do obradoiro céntrase no deseño, desenvolvemento e realización 
escenográfica dunha intervención. Utilizaranse metodoloxías colaborativas baseadas 
no traballo por proxectos para o deseño de motivos, o desenvolvemento da cor e a 
creación de prototipos. Finalmente, a proposta implementarase a escala real.

Luns 18,martes 19 e mércores 20 de novembro
Lugar. Pazo da Cultura de Pontevedra
Horario. 16 a 19 h
Destinatarios. Alumnado de 2º do grao en deseño 



OBRADOIRO PRÁCTICO DE CESTERÍA CONTEMPORÁNEA 
APLICADA Á MODA
Belén Martínez Avelleira

Luns 18 e martes 19 novembro
Laboratorio Téxtil I. Facultade de Belas Artes 

Exploraranse as técnicas de cestería contemporánea aplicadas á creación de 
complementos únicos e innovadores. A través de varias mostras prácticas, os 
asistentes aprenderán distintos tipos de trenzados e as súas múltiples aplicacións. 
Traballarase con materiais variados, desde fibras vexetais tradicionais, como o 
esparto ou a ráfia, ata cordas e materiais reciclados como cables e redes, dándolles 
unha nova vida e funcionalidade.
O proxecto do curso é aberto e flexible, permitindo que cada participante, tras 
coñecer as diferentes técnicas e materiais, poida crear a súa propia peza ou 
complemento, empregando os recursos que máis lle atraian.

Luns 18 e martes 19 novembro
Lugar. Laboratorio Téxtil I. Facultade de Belas Artes
Horario. 10 a 14 h e de 15.30 a 19.30 h
Destinatarios.Alumnado de 2º do grao en deseño e alumnado do mestrado en 
deseño dirección creativa en moda 



OBRADOIRO CREACIÓN TÉXTIL. FELTRO E TEXTURAS
Wêdyla Rodrigues

Luns 18 e martes 19 novembro 
Cubo. Facultade de Belas Artes

Introdución á técnica de fieltrado húmido, explorando o comportamento do material 
e a linguaxe do tecido. Os participantes aprenderán a distinguir fibras animais como la 
e pelo, e a explorar texturas e calidades superficiais influenciadas por factores como 
o tipo de fibra. Poderán tamén incorporar outros elementos non convencionais para 
explorar as posibilidades creativas do fieltrado. 

Luns 18 e martes 19 novembro
Lugar. Cubo. Facultade de Belas Artes
Horario. 16.30 a 20.30 h
Destinatarios. Alumnado do mestrado en deseño dirección creativa en moda 



XOGANDO CON FÍOS. INTRODUCIÓN AO BORDADO 
NO DESEÑO TEXTIL
Marta Lloria
Luns 18 e martes 19 novembro 
Lab de proxectos. Facultade de Deseño

Este taller introdúcese no bordado textil como medio de expresión creativa, 
achegando ao alumnado á artesanía e ao deseño. Durante o curso, aprenderán dez 
puntadas decorativas e explorarán a súa aplicación en diversos soportes téxtiles, 
adquirindo habilidades prácticas mentres experimentan con texturas e efectos 
visuais. Tamén descubrirán marcas de moda que empregan técnicas artesanais, como 
bordados e apliques, nas súas coleccións, inspirándose no uso contemporáneo destas 
técnicas tradicionais.

Luns 18 e martes 19 novembro
Lugar. Lab de proxectos. Facultade de Deseño
Horario.Luns de 10 a 13h e de 15.30 a 18.30 h e martes de 10 a 13h
Destinatarios. Alumnado de 1º do grao en deseño



OBRADOIRO DE DEBUXO: EXPRESIÓN ARTÍSTICA 
Norberto Olmedo Portela
Luns 18, martes 19 e mércores 20 de novembro 
Lab. de expresión artística.Facultade de Deseño

O debuxo, como forma de expresión artística, constitúe un dos piares universais 
da comunicación visual, permitindo ao deseñador transmitir emocións, ideas e 
perspectivas dun xeito único e profundo. A través da manipulación de trazos e 
formas, o debuxo posibilita unha linguaxe visual na que liñas, proporcións, sombras 
e texturas se combinan para darlle carácter e profundidade ás propostas. Dominar 
estes elementos fundamentais non só facilita a creación senón que tamén ofrece 
ao deseñador unha maior liberdade para explorar en busca dunha linguaxe propia. A 
práctica constante do debuxo favorece unha expresión artística máis rica e versátil, 
adaptada tanto á intención creativa como ás esixencias técnicas do medio.

Luns 18, martes 19 e mércores 20 de novembro
Lugar. Lab. de expresión artística. Facultade de Deseño
Horario. 10 a 13h 
Destinatarios. Alumnado de 1º do grao en deseño



OBRADOIRO DE RETOQUE FOTOGRÁFICO
Noelia López
Mércores 20 de novembro 
Lab dixital. Facultade de Deseño

O retoque é unha parte fundamental no proceso de creación de contidos 
fotográficos. Neste curso abordaranse os aspectos clave que manexa o retocador 
profesional, dende a planificación ata os coñecementos técnicos, culturais e 
estéticos. O obxectivo é dotar aos participantes de coñecementos e ferramentas 
para comprender e resolver problemas comúns nas sesións fotográficas.

Mércores 20 de novembro
Lab dixital. Facultade de Deseño
Horario. 
10 a 14h. Alumnado do mestrado en deseño e dirección creativa en moda 
15 a 19h. Alumnado de 2º do grao en deseño



OBRADOIRO DE ILUSTRACIÓN PARA MODA 
Aurea Aburto
Xoves 21 de novembro 
Lab. de expresión artística.Facultade de Deseño

O obxectivo de introducir aos estudantes na ilustración de moda céntrase nun 
enfoque práctico e progresivo que abrangue técnicas de representación e creación 
de imaxes. Este enfoque permite que os estudantes exploren unha variedade de 
métodos, como o collage, a técnica mixta e o traballo con texturas, imprescindibles 
para enriquecer as súas habilidades visuais e expresivas no ámbito da moda.
Mediante exercicios específicos, o alumnado desenvolverá habilidades no uso do 
debuxo como ferramenta fundamental de comunicación e expresión, adaptándose ás 
esixencias e particularidades do ámbito profesional da moda.

Xoves 21 de novembro
Lab. de expresión artística. Facultade de Deseño
Horario. 10 a 14h. 
Destinatarios. Alumnado de 1º do grao en deseño



OBRADOIRO DE MODELADO E IMPRESIÓN 3D 
Xosé Manuel Rodríguez Quintás
Xoves 31 otubro, 7, 14  e 21 de novembro
Lab. de prototipado. Facultade de Deseño

O obxectivo de introducir aos estudantes na ilustración de moda céntrase nun 
enfoque práctico e progresivo que abrangue técnicas de representación e creación 
de imaxes. Este enfoque permite que os estudantes exploren unha variedade de 
métodos, como o collage, a técnica mixta e o traballo con texturas, imprescindibles 
para enriquecer as súas habilidades visuais e expresivas no ámbito da moda.
Mediante exercicios específicos, o alumnado desenvolverá habilidades no uso do 
debuxo como ferramenta fundamental de comunicación e expresión, adaptándose ás 
esixencias e particularidades do ámbito profesional da moda.

Xoves 21 de novembro
Lab. de prototipado. Facultade de Deseño
Horario.
Xoves 31 otubro, 7 e 14 de novembro de 16 a 18.30 h
Xoves 21 de novembro de 15.30 a 18h 



OBRADOIRO DE INVESTIGACIÓN TÉXTIL EFICIENTE 
Fabrizio Becherucci
Xoves 21 de novembro
Cubo. Facultade de Belas Artes 

Este curso busca optimizar a investigación de materiais en termos de creatividade 
e organización. Para iso, establece unha ruta de coñecemento sobre materiais, 
abordando fibras de orixe animal, vexetal, artificial e sintética, e a importancia de elixir 
a fibra adecuada segundo o seu uso. Explóranse os procesos de transformación de 
fibras en fiados e tecidos, que determinan as características técnicas do material final. 
Inclúense procesos de tinguidura, acabados e aplicacións, tanto para fins estéticos 
como de rendemento. O curso tamén ofrece un macroesquema sobre o uso dos 
tecidos segundo a súa funcionalidade nas prendas, así como indicios e boas prácticas 
en sustentabilidade téxtil.

Xoves 21 de novembro
Cubo. Facultade de Belas Artes 
Horario.15.30 a 19.30h
Destinatarios. Alumnado do mestrado en deseño dirección creativa en moda



SEMINARIO: POSTA EN ESCEA  
DA COLECCIÓN DE MODA
Heriberto Otero
Venres 22 de novembro
Pazo da Cultura de Pontevedra

O seminario centrarase na coordinación e organización do espazo "backstage" 
nos eventos de moda, abordando aspectos fundamentais para garantir un 
desenvolvemento fluído e exitoso do desfile. Ao longo da sesión exploraranse técnicas 
para xestionar o fluxo de modelos, deseñadores, estilistas e maquilladores, así como 
para optimizar o uso do espazo e dos recursos dispoñibles. Ademais, comentaranse 
estratexias de comunicación e liderado para xestionar o equipo de traballo de forma 
eficiente.

Venres 22 de novembro
Pazo da Cultura de Pontevedra
Horario.11 a 13 h
Destinatarios. Alumnado do mestrado en deseño dirección creativa en moda



CONFERENCIAS
Bina Daigeler. Premios Feroz
Conversando sobre diseño de vestuario con Bina Daigeler

Deseñadora de vestiario nomeada ao Oscar categoría de mellor deseño 
de vestiario por Mulan
Costume designer nominated for an Oscar in the category of best 
costume design for Mulan.

Mércores 20 noviembre
19.30 h 
Facultade de Belas Artes

Enrique de Santiago Roure
Loewe Craft 3.0

Xestor de proxectos en Loewe
Senior Project managerLoewe

Xoves 21 novembro
19.30h
Salón de actos Facultade de Deseño





Enrique de Santiago
Senior project manager de marroquinería e accesorios en Loewe
Leather Goods & Accesories Senior Project Manager en Loewe

Fabrizio Bencherucci
Docente de “Textile research” e “Textile science” en Polimoda, Florencia. Consultor 
técnico comercial do Gruppo Tessile Bellandi
Teacher of ‘Textile research’ and ‘Textile science’ at Polimoda, Florence. Technical and 
commercial consultant at Gruppo Tessile Bellandi.
 
Natalia Culebras
Directora de Deseño Sostible e deseñadora xefe de camisas e denim en Dior Men
Head Sustainable Design & Head Designer Shirts & Denim Dior Men
  
Nils Amadeus Lange
Docente de Performance no Grao en Deseño de Moda da Basel Academy of Art and 
Design FHNW
Lecturer of Performance in the Bachelor of Fashion Design at the Basel Academy of 
Art and Design FHNW
  
Pablo Pallardo
Director de accesorios en Bimba y Lola
Accessories Manager at Bimba y Lola
  
Aurea Aburto
Deseñadora de accesorios en Bimba y Lola
Accessory designer at Bimba y Lola

Charo Froján e Alfredo Olmedo
Deseñadores da marca DDUE
Designers of the DDUE brand

TRIBUNAL
Pazo da Cultura de Pontevedra



ALUMNADO 
QUE PRESENTA 
PROXECTOS
Alba Caballero
Por favor, devuelva al remitente
@alba.caballero_

A colección céntrase nos conceptos de gardar e descubrir, no acto de agochar 
elementos dentro dun moble, un papel ou un peto. A miña proposta xorde da intención 
de explorar o que permanece na casa deshabitada que nalgún momento pertenceu á 
miña familia. Neste proceso, investigo o sobre e a carta non só como materiais, senón 
como espazos que conteñen memorias, empregando obxectos vinculados coa historia 
familiar.
A intervención gráfica e o xogo co patronaxe forman a base desta colección, creando 
unha linguaxe visual ancorada no formal. A través da manipulación de materiais 
fotografados e escaneados refórzase a noción de pegada; mentres que mediante a 
manipulación de tecidos xérase un efecto semellante ao do papel, evocando o carácter 
dos materiais que inspiran esta investigación.

Silvia Colombo
Elizalde 631
@colombocasadosilvia

Esta investigación creativa conecta o retrato e a memoria familiar, estruturando a 
proposta gráfico-textil arredor da vida do meu avó, Luis Colombo. O proxecto busca 
materializar unha autobiografía familiar a través de fotografías e tratamentos de tecidos, 
creando unha expresión artística que captura tanto a presenza coma a ausencia.
Mediante volumes, texturas e elementos gráficos, as pezas transportan ao espectador 
a momentos vitais da historia familiar, rescatando o carácter axitado e transformador 
da súa traxectoria. A finalidade é conectar pasado e presente, contando a historia dos 
meus avós, cun enfoque na figura de Luis a través dos recordos e vivencias de Isabel.

Lula de Navasqüés
Ordinaria y urgente
@luladenav

Este proxecto explora o auxe e caída das mulleres da clase alta norteamericana dos 
anos 30, que, tras unha vida de privilexios, enfrontan nos 50 a ruína e o desencanto. O 
envellecemento, as guerras e os soños frustrados levan a estas mulleres a atopar na 
moda unha vía de escape ao puritanismo da súa educación. A investigación aliméntase da 
estética e carácter de figuras como Tallulah Bankhead e Blanche DuBois, de Tennessee 
Williams, e dos "cisnes" de Truman Capote, contrastándoas con historias actuais como 
as de Britney Spears e Lana del Rey. Inspirada tamén en personaxes inesquecibles 
como Little Edie e Iris Apfel, esta colección busca resignificar e transformar prendas e 
obxectos antigos a través de capas e modelados que revelen unha estética caótica e 
decadente. Elementos do Hollywood dos anos 50 e películas como Whatever Happened 
to Baby Jane? e Sunset Boulevard ofrecen un trasfondo que enriquece este universo 
de opulencia desvanecida e luxo desposuído.



Silvia G María
Tributo
@silviagmaria

Tributo é unha colección homenaxe ao que Radiohead representou para min as últimas 
tres décadas, agradecéndolles a través de patróns, tecidos e estampados feitos a man, 
a súa contribución á música e ao impacto que isto tivo na miña vida.

Lucía González Fernández
Yorelei yorelei jijú

Yorelei yorelei jijú centra a súa proposta gráfica inspirada en Heidi, o icónico personaxe 
de Johanna Spyri, popularizado coa serie de anime codirixida por Isao Takahata e Hayao 
Miyazaki nos anos 70. Ao cumprirse 50 anos deste anime, a colección celebra as paisaxes 
dos Alpes e a súa conexión coa cultura visual xaponesa. Os estampados feitos a man 
son o núcleo estilístico da colección, que utiliza unha paleta vibrante para reinterpretar 
un clásico infantil nunha narrativa que une a cultura suíza e o conceptualismo xaponés.

Jorge Hurtado
Carne y Metal 
@jorgadot @itsjmfh

Esta proposta creativa inspírase nos procedementos cirúrxicos como metodoloxía 
construtiva e en patoloxías que xeran alteracións morfofisiolóxicas. Empregando 
técnicas de cirurxía como reseccións, transplantes e enxertos, búscase construír 
"segundas peles" que evocan criaturas de inspiración gigeriana.
O estudo anatómico, tanto humano como doutras especies, é esencial para a 
reconfiguración das prendas e do corpo humano(ide) que as viste, logrando un efecto de 
transformación perceptiva. A colección integra materiais diversos e experimentacións 
que combinan procesos artesanais e tecnoloxías innovadoras, explorando así novas 
formas de vestir na intersección entre moda e bioloxía.

Rubén Mascato
Pecha os ollos
@rubenmascato

Tomaz Pandur (Maribor, 1963-2016) foi un director de teatro e dramaturgo esloveno 
cuxo traballo se estendeu por Europa, chegando a España en 2005 con Infierno, unha 
produción do Centro Dramático Nacional. Ao longo da súa carreira en España, Pandur 
dirixiu obras como Barroco, Alas, Hamlet, Medea e La caída de los dioses. No seu último 
proxecto, Fausto, tiven a ocasión de participar como actor.
Con esta colección, quero render homenaxe ao seu legado teatral e á nosa relación 
persoal. A proposta vai máis aló do patronaxe e a costura, propoñendo unha performance 
que capture o seu característico estilo artístico a través de cores, iluminación, música e 
acting. Os estilismos, concibidos como vestiario teatral, evocan momentos clave da súa 
obra. O acto final, con vermello e elementos cirúrxicos, pechará o desfile, simbolizando 
o ataque ao corazón que puxo fin á súa vida.



Lorena Peiteado
Jalicia&Gapon
@lpeiteadop

A peregrinación é aquí unha alegoría do camiño interior que cada persoa, crente 
ou non, percorre para atoparse a si mesma. Peregrinar simboliza a nosa esencia de 
"camiñantes" cara a unha mellora constante, unha viaxe de autodescubrimento que 
busca liberarse de cargas e non mirar atrás.
Este proxecto busca reflectir, a través das prendas, ese camiño interior, conectando 
dous mundos: Galicia e Xapón, o Camiño de Santiago e o Kumano Kodo. Con cores 
inspiradas na natureza, tecidos tradicionais, texturas e volumes progresivamente 
simples, a colección é unha metáfora deste camiño cara ao autocoñecemento como 
meta en si mesma, cara ao descubrimento como destino.

Raúl Rodríguez Mena 
Rust & Youth
@rraul.rod

Este proxecto aborda o tránsito da nenez á idade adulta, resaltando como a cultura, a 
sociedade e a educación inflúen nesta transformación. A adolescencia emerxe como 
unha etapa de crise e procura de identidade, na que o individuo explora máis alá do 
ámbito familiar.
Inspirada en Gummo, a película de Harmony Korine de 1997 que expón o impacto 
de contornas marxinais e condutas adultas negativas en adolescentes, a colección 
reflexiona sobre como o contexto modela o noso desenvolvemento.
A proposta explora o “patrón” como conduta reiterativa e base de creación, usando 
tons pastel, marróns e grises para evocar unha nostalxia retro. Tecidos como o punto, 
sarga de la e pel combínanse en pezas que unen formas orgánicas e xeométricas, 
capturando a complexidade do crecemento persoal.

Mercedes Pereira 
KRUSHA IME

KRUSHA IME (“Miña Krusha” en albanés) rende homenaxe á valentía das mulleres de 
Krusha, que sobreviviron á masacre da Guerra de Kosovo (1999). Inspirado en Fahrije 
Hoti, que ao regresar do seu exilio fundou unha cooperativa feminina de agricultura que 
produce ajvar –unha crema de pementos doces típica dos Balcáns–, este proxecto 
celebra a súa resiliencia e o impacto da súa iniciativa na economía local, xerando 
emprego para moitas superviventes da traxedia.
A colección explora a cultura albanesa a través da tradición e o folclore, especialmente 
a figura da nuse –noiva–, que tece artesanalmente os seus propios enxovais. Nas 
prendas mestúranse técnicas artesanais de bordado, ganchillo, manipulación de tecidos 
e fieltrado de la coa ostentación da pedraría de cristal checo, creando texturas únicas 
sobre materiais orgánicos procedentes de España e Portugal, así como os plisi de la de 
Kosovo, conectando moda, tradición e folclore.



Luiselena Tilve
Map of me. Persona
@luiselenatilve @darkkknation

Esta colección de moda representa a miña evolución persoal e creativa como deseñadora, 
articulada a través de tres cancións da banda surcoreana BTS: Intro: Persona, Interlude: 
Shadow e Outro: Ego. Estas composicións, xunto á reinterpretación irónica das teorías 
de Carl Jung e Sigmund Freud, forman a base conceptual do proxecto.
As siluetas de abrigo, cargadas de gráficos, reflicten a miña transformación persoal, e 
as técnicas de serigrafía e sublimación tradúcen as capas emocionais e facetas da miña 
identidade que emerxeron neste proceso. En paralelo, bustos escultóricos reinterpretan 
a miña figura xunto ás dos psicoanalistas, presentados como máscaras, simbolizando 
as múltiples caras que habitamos e ocultamos na vida cotiá.

Clo Vicente
A prima ballerina on a spring afternoon
@_cloclito

A prima ballerina on a spring afternoon é unha colección que descontextualiza a 
figura da bailarina clásica, afastándoa do teatro e levándoa aos suburbios neoiorkinos 
e londinenses dos anos 70, onde xurdiu unha xeración rebelde e inconformista. A 
colección explora a antítese entre o ballet e o punk, creando un contraste entre a 
delicadeza da danza clásica e a estética crúa e desafiante do punk. As prendas 
combinan siluetas, tecidos e cores propios dun teatro con detalles de cadeas, picos 
e elementos característicos do icónico CBGB, fusionando control e rebeldía nunha 
narrativa visual única.

Alba Vidal
Aquellos ojos
@vvvlood

Aqueles Ollos recrea a atmosfera das películas dirixidas por Wong Kar Wai, onde sutís 
historias de amor contido e anhelo transcorren baixo as frías luces de neón da noite de 
Hong Kong.
Estes contrastes reflíctense na elección de materiais desta colección, onde conviven 
delicadas organzas e brocados de seda cunha experimentación material propia inspirada 
polo uso innovador da cámara, a iluminación e o coidado tratamento da cor do director.
As prendas estruturadas do proxecto xeran volumes que se afastan do corpo, creando 
unha coraza que transforma a aparencia dos personaxes e lles permite transitar un 
mundo sutil e enigmático, onde os silencios falan por si mesmos.

Laura Vidales
La astilla azul 

O proxecto nace dunha exploración da herdanza e o legado do meu avó, que traballou 
como proxectista naval durante o auxe e caída do sector en Vigo nas décadas dos 60, 
70 e 80. Tras 40 anos, os seus planos e documentos permanecían esquecidos en caixas 
enmohecidas, símbolos dunha industria en declive.
Nesta colección, o desenvolvemento gráfico inspírase nos seus planos, anotacións 
e documentos técnicos, dando forma a grandes siluetas que reflicten o seu 
estilo. A investigación téxtil céntrase en técnicas de impermeabilización, tintado e 
envellecemento de tecidos e las, recreando texturas que evocan a esencia naval. Este 
proxecto é unha conexión íntima coa súa memoria, unha homenaxe á súa estela no 
mundo e unha forma de mantelo presente no meu traballo creativo.



XORNADAS 
PROFESIONAIS
Empresas 
Inditex, Bimba y Lola, Sociedad Textil Lonia, Parfois, Adolfo 
Domínguez

Xoves 21 novembro
10 a 13 h
Pazo da Cultura de Pontevedra



EXPOSICIÓN 
DE TRABALLOS 
FIN DE MESTRADO
Alba Caballero, Silvia Colombo, Lula de Navasqüés, Silvia G María, 
Lucía González Fernández, Jorge Hurtado, Rubén Mascato, Lorena 
Peiteado, Raúl Rodríguez Mena, Mercedes Pereira, Luiselena Tilve, 
Clo Vicente, Alba Vidal, Laura Vidales

Sábado 23  novembor de 16 a 20 h
Domingo 24 de novembro de 11 a 14 h
Sala de exposicións do Pazo da Cultura de Pontevedra



ORGANIZA 
Mestrado Universitario en Deseño e Dirección Creativa en Moda
Facultade de Deseño 
Universidade de Vigo 

PATROCINA 
Concello de Pontevedra. 
Concellaría de Cultura 
Vicerreitoria do Campus de Pontevedra
Fundación Bimba y Lola 
Fundación Artesanía de Galicia.
Xunta de Galicia 

COLABORACIÓN ESPECIAL
Premios FEROZ

COLABORAN
Inditex
Parfois 
Adolfo Domínguez 
Sociedad Textil Lonia

Panadería Acuña 
Coca- Cola  Europacific Partners 
Kevin Murphy
Bima y Lola
Mahou
Paco&Lola

PREMIOS  OFRECIDOS POR 

Fundación Bimba y Lola 
Premio DEBUT 2024 ao deseño e a creatividade 

Fundación Pública Artesanía de Galicia. Xunta de Galicia
Premio DEBUT 2024 á colección con maior valor artesanal 

CRÉDITOS



debut.
uvigo.gal



debut.uvigo.gal


